
				এই পাতাটির মুদ্রণ সংশোধন করা প্রয়োজন। 
রাজা ও রাণী
নারায়ণী
হা গা বল কি ! তা তুমি এতদিন যাওনি কেন ? এ খবর শুনেও বসে আছ ? যাও, যাও, এখনি যাও । আমাদের রাণীর মত আমন সতী-লক্ষনীকে অপমান করলে ? রাজার শরীরে কলি প্রবেশ করেচে।
দেবদত্ত
বন্দী বিদ্রোহীরা রাজাকে বলেছে—মহারাজ, আমরা তোমারই প্রজা—অপরাধ করে থাকি তুমি শাস্তি দেবে। একজন বিদেশী এসে আমাদের অপমান করবে এতে তোমাকেই অপমান করা হ’ল—যেন তোমার নিজ রাজ্য নিজে শাসন করবার ক্ষমতা নেই। একটা সমান্য যুদ্ধ, এর জন্যে আমনি কাশ্মীর থেকে সৈন্য এল, এর চেয়ে উপহাস আর কি হ’তে পারে ? এই শুনে মহারাজ আগুন হ’য়ে কুমারসেনকে পাঁচটা ভৎসনা করে’ এক দূত পাঠিয়ে দেন । কুমারসেন উদ্ধত যুবা পুরুষ, সহ্য কৰ্ত্তে পারবে কেন ? বোধ করি সেও দূতকে দু-কথা শুনিয়ে দিয়ে থাকবে।
নারায়ণী
তা বেশ ত—কুমারসেন ত রাজার পর নয় আপনার লোক, তা কথা চলছিল বেশ তাই চলুক। তুমি কাছে না থাকলে রাজার ঘটে কি দুটো কথাও জোগায় না ? কথা বন্ধ

	        এই পাতাটি অন্য কোনো ভাষায় উপলব্ধ নয়।

